
PRÓRROGA  CONVENIO  DE  COLABORACIÓN  ENTRE  A  CONSELLERÍA  DE 
EMPREGO,  COMERCIO  E  EMIGRACIÓN  DA  XUNTA  DE  GALICIA  E  A 
AGRUPACIÓN EUROPEA DE COOPERACIÓN TERRITORIAL GALICIA-NORTE 
DE  PORTUGAL  PARA  O  DESENVOLVEMENTO  DA  ACTIVIDADE  DE 
COORDINACIÓN  DO  EURES  TRANSFRONTEIRIZO  GALICIA-NORTE  DE 
PORTUGAL

 Santiago de Compostela, na data da sinatura electrónica

R E U N I D O S

Dunha parte, D. José González Vázquez, Conselleiro de Emprego, Comercio e 
Emigración da Xunta de Galicia, en nome e representación da consellería, en 
virtude do Decreto 44/2024, do 14 de abril, do seu nomeamento e intervindo 
no exercicio das facultades que lle confire o artigo 34 da Lei 1/1983, do 22 de 
febreiro, de normas reguladoras da Xunta e da súa Presidencia. 

Doutra  parte, D.  Nuno  Augusto  de  Castro  Azevedo  Soares  de  Almeida, 
Subdirector  e  responsable  do  equipo  directivo  da  Agrupación  Europea  de 
Cooperación  Territorial  Galicia-Norte  de  Portugal,  en  diante  GNP  AECT, 
designado por despacho conxunto do presidente da Xunta de Galicia e do 
presidente  da  Comissão  de  Coordinação  e  Desenvolvimiento  Regional  do 
Norte de Portugal, do 29 de xaneiro de 2025, en nome e representación da 
dita organización.

Interveñen  en  función  dos  seus  respectivos  cargos  e,  no  exercicio  das 
facultades que para convir en nome das entidades que representan teñen 
conferidas e, 

E X P O Ñ E N

Primeiro. O día 11 de outubro de 2024 completouse a sinatura dun convenio 
de  colaboración  entre  as  partes  para  a  realización  das  actividades  de 
coordinación do EURES Transfronteirizo Galicia-Norte de Portugal. De acordo 
coas  súas  cláusulas  a  GNP  AECT asume  a  realización  das  actividades  de 
coordinación e a Xunta de Galicia aboalle os gastos producidos,  todo isto 
dentro das condicións detalladas no correspondente Acordo de Subvención 
europeo, financiado con fondos FSE+ nun 95%. 





Segundo. As  actividades  conveniadas  tiñan  unha  duración  de  dous  anos, 
dende o 1 de abril de 2024 ata o 31 de marzo de 2026. De acordo coa cláusula 
oitava, a duración do convenio remata o 30 de xuño de 2026 e cabe a súa 
prórroga para outros 24 meses de actividade sempre que se obteñan fondos 
europeos para a continuación do programa. O importe da prórroga será o que 
estableza  o  respectivo  acordo  de  subvención  da  UE  para  a  actividade  de 
Coordinación.

Terceiro.  A  Comisión  Europea  concedeu  unha  nova  subvención  para  as 
actividades do programa  EURES transfronteirizo Galicia-Norte de Portugal 
con cargo á convocatoria para o período 2026-28. No mes de xaneiro de 2026 
foi asinado polas partes o Grant Agreement que regula as actividades e o 
financiamento  do  proxecto  europeo  101254198  –  EURES-T G-NP  26-28. 
Cumprese así a condición para poder prorrogar o convenio de colaboración 
para a coordinación do citado programa.

Cuarto. As actividades derivadas do programa EURES transfronteirizo Galicia 
Norte  de  Portugal  e,  específicamente,  as  derivadas  do  proxecto  europeo 
“101254198 –  EURES-T G-NP 26-28” circunscríbense nun ámbito de interés 
compartido  das  entidades  asinantes  do  presente  convenio,  no  que  veñen 
colaborando habitualmente como socias do programa Eures transfronteirizo 
e que constitúe, asimesmo, o xerme da propia creación e da actividade da 
GNP AECT. 

Por todo o anterior, a Consellería de Emprego, Comercio e Emigración, sendo 
a  entidade  perceptora  dos fondos financeiros  comunitarios,  formaliza coa 
Agrupación Europea de Cooperación Territorial Galicia-Norte de Portugal a 
presente  prórroga  do  Convenio  para  a  realización  das  actividades  de 
coordinación do EURES Transfronteirizo Galicia-Norte  de Portugal con 
arranxo ás seguintes, 

C L Á U S U L A S

Primeira. Obxecto.

Prorrógase a vixencia  do convenio de colaboración asinado en outubro de 
2024  para  a  realización  das  actividades  de  coordinación  do  Eures 
Transfronteirizo  Galicia-Norte  de  Portugal,  de  acordo  co  previsto  na  súa 
cláusula oitava.

As condicións da colaboración son as establecidas nas cláusulas do convenio 
inicial, aplicando as actualizacións de importes e prazos derivadas do Grant 
Agreement do proxecto 101254198 – EURES-T G-NP 26-28.





A vixencia da prórroga comprenderá dende a súa sinatura ata o día 30 de 
xuño de 2028.

O novo período de realización da actividade conveniada comeza o día 1 de 
abril  de  2026  e  remata  o  31  de  marzo  de  2028.  O  prazo  máximo  de 
presentación da documentación xustificativa dos gastos pola GNP AECT será 
ata o 15 de maio de 2028.

Segunda.  Orzamento e forma de pagamento (actualización de datos)

A achega financeira  no que atinxe  á  Consellería  de Emprego,  Comercio  e 
Emigración, establécese en douscentos vinte e nove mil catrocentos noventa 
e oito euros con noventa e un céntimos 229.498,91€ e realizarase con cargo 
á aplicación orzamentaria 14.03.322A.490.0 (Proxecto: 2026 00110 “EURES-T 
G-NP  26-28  101254198”).  Dita  cantidade correspóndese co 100% da contía 
orzada para o desenvolvemento das actividades de coordinación que figura 
no Acordo de Subvención Grant Agreement Project 101254198 – EURES-T G-
NP 26-28, financiadas con fondos FSE+ nun 95% e con fondos propios da 
Comunidade Autónoma no 5% restante.

A previsión dos gastos a liquidar mediante pagos á conta en cada anualidade 
é a seguinte:

 Anualidade 2026, gastos de persoal dende abril 2026 a novembro de 
2026

 Anualidade 2027, gastos de persoal dende decembro 2026 a novembro 
de 2027

 Anualidade 2028, gastos de persoal dende decembro de 2027 a marzo 
de 2028

 
Así mesmo aboarasen de forma anticipada os importes destinados a axudas 
de custo (4.000€) e máis a custos indirectos (15.013,95). 

O importe total de cada anualidade e a súa distribución estimada son os que 
se recollen no seguinte cadro: 

total 2026 2027 2028

soldos e salarios 210.484,96 66.842,05 106.017,70 37.625,21

custos indirectos 15.013,95 15.013,95 0,00 0,00

axudas de custo 4.000,00 4.000,00 0,00 0,00

TOTAL: 229.498,91 85.856,00 106.017,70 37.625,21





Terceira. Xustificación e prazos (actualización de datos)

Serán computados como gastos realizados imputables á presente prórroga 
os aprobados segundo o Acordo de Subvención “Grant Agreement Project 
101254198 – EURES-T G-NP 26-28” dentro das actividades de coordinación do 
EURES  Transfronteirizo  Galicia-Norte  de  Portugal  cando  estes  estean 
xustificados  segundo  as  normas  establecidas  no  regulamento  financeiro 
aplicable  ao orzamento  xeral  das  Comunidades  Europeas  (FOR)  e  as  súas 
regras  de  aplicación  (RAP).  Poderanse  imputar  a  esta  prórroga  os  gastos 
realizados dende o día 1 de abril de 2026 ata o 31 de marzo de 2028.

Prazos:

Prazo para execución das actividades e realización dos gastos: desde o 1 de 
abril de 2026 ata o 31 de marzo de 2028.

Prazo para a presentación da documentación xustificativa:
anualidades 2026 e 2027: ata o 15 de decembro do ano respectivo inclusive
anualidade 2028: ata o 15 de maio de 2028 inclusive

Calquera outra data ou importe que figure no convenio inicial trasladarase ás 
condicións  da  presente  prórroga  en  función  dos  prazos  e  importes 
especificados nesta cláusula e nas anteriores.

E en proba de conformidade,  asinan esta prórroga na data que consta na 
sinatura electrónica.

POLA CONSELLERÍA DE          POLA AGRUPACIÓN EUROPEA 
EMPREGO, COMERCIO          DE COOPERACIÓN TERRITORIAL
E EMIGRACIÓN          GALICIA-NORTE DE PORTUGAL

José González Vázquez Nuno  Augusto  de  Castro 
Azevedo Soares de Almeida  

